
STOARRIJA MILL-UFFICCJU TAL-ISPEAKER

II-Kumitat Permanenti dwar I-Affarijiet Ekonomici u Finanzjarji ltaga’ fis-26 ta’ Frar 2020. Din
kienet I-ewwel laqggha mmexxija mi¢-Chairman Jean Claude Micallef, li nhatar f*din il-kariga fis-27
ta’ Jannar ta’ din is-sena. Il-membri prezenti ghal din il-laggha kienu Edward Scicluna, il-Ministru
ghall-Finanzi u s-Servizzi Finanzjarji, Kristy Debono u Edwin Vassallo.

F’din il-laqgha, il-Kumitat iddiskuta t-temi li ghandu jittratta dan il-kumitat fix-xhur li gejjin, u
ntlahaq gbil dwar l-ewwel erba’ suggetti li ghandhom jigu indirizzati. Fil-laggha li jmiss, il-Kumitat
se jinghata rendikont tal-operat tal-Mekkanizmu u tal-Facilita ghall-Istabilita Finanzjarja Ewropea.
Din il-prezentazzjoni se ssir minn Alfred Camilleri, is-Segretarju Permanenti fil-Ministeru ghall-
Finanzi.

F’laggha ohra, ser tigi diskussa l-istrategija u |-mizuri ta’ implimentazzjoni sabiex Malta jkollha
rapprezentanza aktar b’sahhitha f’direttorati generali tal-Kummisjoni Ewropea, b’mod partikolari dak
tal-Budget.

It-tielet suggett 1i 1-Kumitat qabel 1i ghandu jigi indirizzat huwa r-rapport tal-evalwazzjoni fuq Malta
mahrug mill-Moneyval. Ghal din id-diskussjoni se jigu mistiedna uffi¢jali minn dawk I-
istituzzjonijiet u l-agenziji 1i ghandhom x’jagsmu mal-glieda kontra I-kriminalita finanzjarja u
ekonomika, sabiex iwiegbu 1-mistogsijiet tal-membri.

Ir-raba’ tema li se tigi indirizzata mill-Kumitat hija I-Ekonomija |I-Hadra, tema li tinsab fuq l-agenda
Ewropea u li ghandha tkun ta’ prijorita ghal pajjizna.

